
ОСПАНОВА Фатима Куанышбеккызы,
№7 «Тұран» мектеп-гимназиясының география пәні мұғалімі.
Түркістан облысы, Жетісай ауданы

STEM/ STEAM БІЛІМ БЕРУ АРҚЫЛЫ ОҚУШЫЛАРДЫҢ ЦИФРЛЫҚ САУАТТТЫЛЫҒЫ МЕН ҒЫЛЫМҒА ДЕГЕН ҚЫЗЫҒУШЫЛЫҒЫН АРТТЫРУ

Тәуелсіздік жолында аянбаған, XVIII ғасырда өмір сүрген Ұлы Абылай хан: «Білекке сенген заманда ешкімге есе бермедік, білімге сенген заманда қапы қалып жүрмелік» деп көрегендікпен айтқан ұлы сөздері тәуелсіздігіміздің қымбаттылығын, біздерге сый әрі аманат екендігін, сол тәуелсіздігіміздің тұғырлы болуы үшін, еліміздің экономикасын, әлеуметтік жағдайын көтере отырып, әлемдік ірі мемлекеттермен қатарлас болуда білім саласын дамытып, жастардың білімді, бәсекеге қабілетті, ойы ұшқыр, креативті көзқарасы мен өзіндік пікірі бар, жан-жақты болуын міндеттегендей. 
Мемлекет басшысы Қасым-Жомарт Тоқаев «Жаңа жағдайдағы Қазақстан: іс-қимыл кезеңі» атты Жолдауында цифрландыру барлық реформаның басты элементі екеніне маңыз берді. Бұл – сәнге айналған үрдіске ілесу емес, ұлттың бәсекеге қабілеттілігін арттырудың негізгі құралы, табысты болудың басты кілті.
Білім саласы үнемі ілгері жылжуы үшін, жаңалықтарды, ізденістерді талап етеді. Әсіресе жаратылыстану ғылымдарының дамуында теория мен практиканы ұштастыру зор рөл атқарады. Қазіргі таңда әлем бойынша STEM білім беруге ерекше көңіл бөлініп келеді.
STEM(science, technology,engineering and mathematics)  - білім беру инженерлік шығармашылық пен математика, жаратылыстану ғылымдары мен технологиялардың кіріктірілуі негізінде жоба және пәнаралық амалдарды байланыстыратын жаңаша ойлау және жаңа технологияларға бағытталған ғылымдардың бірігуі.[2] Ол оқушыларға сыни тұрғыдан ойлауға, ғылыми-техникалық білімді күнделікті өмірде пайдалануына, белсенді қарым-қатынас құру және топпен ауызбіршілікте жұмыс жасауына, техникалық пәндерге қызығушылықтарын арттыруына, жобаларға креативті және жаңашыл көзқарас, оқу мен карьераның ұштасуына мүмкіндік береді.
2007 жылы АҚШ-та STEM-білім инновациялар мен мектептегі білім беруде көшбасшы ретіндегі мәртебесін сақтау үшін мемлекеттік деңгейде қолдау алды. Сондай-ақ Германия, Италия, Франция, Ұлыбритания сияқты Еуроодақ елдері білім берудің бұл түрін дамыту бойынша арнайы мемлекеттік бағдарламалар қабылдады. Ал елімізде «Цифрлы Қазақстан» бағдарламасы аясында робот-техника, 3D-принтинг сияқты STEM-нің басты элементтерін мектеп бағдарламасына енгізуге ерекше назар аударылуда.
Осы тұрғыда STEAM-технологияларды қолдану Волосовец Т.В. ерте жастан басталуы керек деп есептейді. Білім берудің осы әдісімен олар болып жатқан құбылыстар логикасына еніп, олардың өзара бір-бірімен байланысын зерттей алады. Осылайша, дүниетану жүйеде жүзеге асады, ізденімпаздық, инженерлік ойлау стилі, топтық жұмыс дағдылары сияқты қасиеттер қалыптасады, олар жалпы бала дамуының мүлде жаңа деңгейіне жетуге әсер етеді.
Осылайша STEM білім беруге басымдық берер болсақ, оның артықшылықтары төмендегідей болмақ:
- пәндер бойынша емес, интеграцияланған тақырыптар бойынша оқыту. STEM-тренинг пәнаралық және жобалық тәсілдерді біріктіреді оның негізі жаратылстану ғылымдарының технологияға, инженерлік шығармашылық және математикалық интеграцияға негіз болып табылады.
- сыни тұрғыдан ойлауға, ой-өрісін кеңейтуге және өзіне деген сенімділікті арттыруға мүмкіндік алады. Әртүрлі өнімдерді шығару, жолдарды, көпірлерді, кемелер, ракеталар, әуеқұрылыстары, автомашиналар, суасты кемелерін жасайды.
- алған білімдерін практика жүзінде қолдана алады. Мектепте оқыған бала жаратылыстану ғылымдарын оқу кезінде білген формула немесе ережені біршама уақытқа ғана есте сақтауы мүмкін, STEM  зертханасында теория мен практиканы ұштастырған бала пәндердің бір-бірімен байланысын түсіне отырып, жобасын сәтті шығуы үшін аталған теориялық білімді өз бетінше де қызыға ізденетін болады.
- белсенді қарым-қатынас және командалық жұмыс. Білім алушылар зерттеу жүргізу үшін ынталандыруға ие болады. Оларда қателіктер жіберуден қорқу жоғалады. Қарым-қатынас дағдылары да дамиды, өйткені жұмыс топпен жүргізіледі.
- STEM мектеп бағдарламасына қосымша ретінде. 7-14 жас аралығындаға балаларға арналған STEM бағдарламалары олардың білімге деген қызығушылығын тұрақты дамытады. Жаратылыстану пәндерін оқу кезінде өтетін тақырыптарын теория жүзінде түсіну кейбіреуіне қиындық туғызуы мүмкін. Мысалы, «Жасыл экономика» терминінің астарында қаншама өзекті мәселелер бар. Оларды шешу барысында қоқысты жинайтын құрылғылар, жел энергиясы, су энергиясы, күн энергиясын пайдалануға болатындай түрлі құрылғыларды жасау арқылы жасыл экономика деген не екенін ұмытпайтындай оңай жолмен түсініп алады.
- инновациялық технологияларды игерудің маңыздылығын ұғындыру және цифрлық сауаттылығын арттыру. Техниканың дамыған заманында ешбір сала техникасыз дамымайтындығын ұғына отырып, өз беттерінше замануи, сұранысқа ие дүниелерді жасауына ынталанады. Компьютермен моделдеу жұмыстарында жүргізе отырып, түрлі программалармен танысады, үйренеді. Уақытты барынша тиімді етіп қолдана отырып, әр минуттың қымбат екендігін  біледі.
- Болашақ мамандығына дұрыс таңдау жасай алады. STEM білім беру арқылы оқушылардың нақты қандай салаға қызығатынын анықтау оңай болып, алдағы таңдар мамандығына ерте жастан-ақ икемделуге мүмкіндік алады.
Елдің болашағы – цифрлы технологияда, цифрлық сауатты мамандарда. Қазақстанға STEM білім берудің келгеніне көп болмасада оның жетістіктері мен оқушылардың қызығушылақтары жетерлік. Бұған дәлел ретінде, алысқа бармай-ақ, өзіміз қызмет етіп жүрген аудан оқушыларының жетістіктерін айтуға болады.  Атап айтсақ, «№7 «Тұран» мектеп-гимназиясы» КММ-да STEM білім беруге баса назар аударуда. Аталған мектептің 7-сынып оқушылары Альжан Аян мен Заит Диас «Ақылды қоқыс жәшігін» жасау арқылы «ProEco» экологиялық жобалар конкурсының Республикалық кезеңінде 3-орынды иемденді. Зерттеу жобалары мен шығармашылық жұмыстарының ХХ Республикалық «Зерде» конкурсының  Республикалық кезеңінен Абиш Бегім мен Абиш Нұрым 2-орынды, Облыстық кезеңінен 6-сынып оқушылары Беркимбай Асылзат  мен Абдилкаримұлы Мұхтар және 7-сынып оқушысы Мұрат Ботакөз 2-орынды иемденді. 2025-2026 оқу жылында Зерттеу жобалары мен шығармашылық жұмыстарының Республикалық «Зерде» конкурсының аудандық кезеңінен 19 жоба облысқа іріктеліп, облыстық кезеңнен жүлделі орындармен мараптталып, 2 жоба Республикалық кезеңге жолдама алды.
STEM білім берумен табиғат ресурстарымызды өзімізде өндіру мен өңдеу технологияларын шығару арқылы экономикалық-әлеуметтік жағдайымызды көтеріп постиндустриалды мемлекет атануға негіз бар. STEM білім беруді дамыта отырып, отандық заманауи техникаларды және оны  басқара алатын мамандар даярлауда шетелдік мамандардан кем түспейтіндей етіп шығаруға болады.
Еліміздің экономикалық жағдайын көтеру тікелей білімді жастармен байланысты, осы тұста STEM білім берудің алар орны ерекше. Олай болса ақпараттық технологиялар заманында цифрлық сауаттылығымызды арттыруда, инновациялық технологиялар заманында қапы қалмауда еңбек етелік.

